
Аннотация. Мақолада спорт иншоотлари  конструкцияларининг 

хусусиятлари, спорт иншоотининг шакл-шамоилига, функционал-технологиясига, 

қабул қилинган материалига боғлиқлиги баён этилган.Спорт биноларида 

қўлланилган конструктив ечимлар тахлил қилинган ва уларни лойихалаш  

жараёнида хисобга олиш тўғрисида таклифлар берилган.  

Калит сўзлари: спорт иншоотлари, конструкциялар, функционал 

технологик, архитектуравий ечим, конструктив талаблар, омиллар,хусусиятлар.  

ОСОБЕННОСТИ КОНСТРУКЦИЙ, ИСПОЛЬЗУЕМЫХ ПРИ 

ПРОЕКТИРОВАНИИ СПОРТИВНЫХ СООРУЖЕНИЙ 

Аннотация. В статье описаны характеристики конструкций спортивных 

сооружений, их зависимость от формы, назначения и технологии сооружения 

спортивного сооружения, принятого материала, проанализированы 

конструктивные решения, применяемые в спортивных сооружениях, и внесены 

предложения по их учету. в процессе проектирования.  

Ключевые слова: спортивные сооружения, конструкции, функционально-

технологические, архитектурные решения, конструктивные требования, 

факторы, характеристики.  

SPECIFIC ASPECTS OF CONSTRUCTIONS USED IN DESIGNING SPORTS 

FACILITIES 

Abstract. The article describes the characteristics of the constructions of sports 

facilities, their dependence on the form, function and technology of the sports facility, 

and the adopted material. The constructive solutions used in the sports facilities were 

analyzed and proposals were made to take them into account during the design process.   

Key words: sports facilities, designs, functional-technological, architectural 

solution, constructive requirements, factors, characteristics.  

 

КИРИШ 

Спорт иншоотлари конструктив ечимлари хусусиятлари шу турдаги 

иншоотлардаги функционал-технологик жараѐнлар билан боғлиқ. 

Асосий заллар шакллари ва уларнинг қопламалари – заллар шакли, сиғими ва 

трибуналар жойлашуви хусусиятлари, ўқув-тренировка машғулотлари ва мусобақалар 

ўтказиш билан боғлиқ технологик жараѐнлар характерига кўра танланади (коптокнинг 

учиш траекторияси, спортчиларнинг сувга ва калтак билан сакраш траекторияси, югуриш 

учун айланма йўлакчалар хусусиятлари ва жойлашуви ва бошқалар).   

Полга (зичлик, динамик юкламалар), тўсиқли конструкциялар, ѐруғлик 

тешикларининг ички безаги ва тўлдирмаларига (механик, копток урилишига 

чидамлилиги, қопламанинг зарарланишида, санитар-гигиеник талаблар ва бошқалар) 

алоҳида талаблар қўйилади. 

ТАДҚИҚОТ МАТЕРИАЛЛАРИ ВА МЕТОДОЛОГИЯСИ 

Тўсиқли конструкциялар ва спорт иншоотларининг умумий ечимларига алоҳида 

талаблар – йилнинг ихтиѐрий мавсумидаги об-ҳаво шароитларида жисмоний ва спорт 

машғулотлари билан шуғулланиш учун оптимал шароитларни таъминлаш заруриятидир. 

Эксплуатациянинг мураккаб шароитлари ва мусобақалар ўтказиш учун спорт 

иншоотлари ўлчамлари, хоналар таркиби ва жиҳозланишига талабларда сезиларли 

фарқлар мавжуд. 

Санаб ўтилган хусусиятлардан ташқари, бу иншоотлар конструктив ечимлари 

фуқаро бинолари кўтарма ва тўсиб турувчи конструкциялари унификацияси талабларига 

жавоб бериши керак. 

Спорт иншоотлари конструктив ечими учун энг мураккаби – бу йилнинг турли 

мавсумлари ва об-ҳавосида оптимал шароитларни яратиш учун, ҳамда оддий ўқув-

тренировка ва йирик машғулотлар ўтказиш учун қўйиладиган талабларнинг бир-бирига 

зидлигидир. 

Ихтиѐрий об-ҳавода, қишда ва ѐзда, баҳорда ва кузда жисмоний маданият ва спорт 

билан шуғулланиш учун энг яхши шароитларни яратиш учун, ѐки очиқ ва ѐпиқ 

иншоотларнинг ягона ўзароалоқасини яратиш, ѐки сурилувчи, йиғма-ѐйма, ҳаво 

пуркагичли, тентли ва бошқа турдаги конструкциялар трансформацияси кўзда тутилади.  

Оддий машғулотлар ва йирик мусобақаларни ўтказиш учун зарурий шароитларни 

яратиш мақсадида, трансформациянинг турли усулларидан фойдаланилади (трибуналар, 

асосий спорт майдончалари ва бассейн ванналари, ташқи деворларнинг тўсиқли ва 

кўтарма конструкциялари, тўсиқлар ва бошқалар). 

Шундай қилиб, спорт иншоотлари учун ҳам стационар, ҳам трансформацияланувчи 

конструкциялардан фойдаланиш мақсадга мувофиқдир.  Трансформациядан фойдаланиш 

спортчилар ва томошабинлар учун оптимал шароитларни таъминлаши мумкин. Сўнгги 

вақтда, трансформацияланувчи конструкциялар спорт иншоотларида кўпроқ 

ишлатилмоқда, масалан, Мюнхендаги Олимпия бассейнида, Франциядаги кўп сонли 

бассейн иншоотларида,  трансформацияланувчи бассейнларда ва бошқалар. 

ТАДҚИҚОТ НАТИЖАЛАРИ 

Юқори  жадалликка эга техник тараққиѐт спорт иншоотлари учун, 

трансформацияланувчи конструкцияларни кенг қўлланиш имкониятини беради.  

Унинг композицияси асосида катта оралиқли қопламаларнинг ягона фазоси ѐтади. 

Залли спорт иншоотларида барча хоналар ва трибуналар асосий залнинг умумий 

қопламаси остида жойлаштирилади (масалан, спорт саройлари, ѐпиқ спорт ареналари, 

бассейнлар, катоклар ва х.к.). 

Шу билан бирга, ѐпиқ спорт иншоотларининг бир қатор ѐрдамчи хоналари учун 

йириклаштирилган модуль ва унифицирланган сеткали устунлардан фойдаланиш ҳар 

доим ҳам мақсадга мувофиқ эмас. Айрим ҳолларда, бир киши учун аниқ майдон 

меъѐрлари ва функционал талаблар бўйича зарурий ўлчамларга кўра, бу хоналар 

майдонлари оширилади ѐки камайтирилади. Шунга кўра, ѐрдамчи хоналар учун 

йириклаштирилган модулдан фойдаланиш қарори, уни тасдиқловчи техник-иқтисодий 

хисоб-китоблар билан асосланиши керак бўлади. 

Тренировка ва спорт-намойиш иншоотлари фақат вазифасига эмас, балки қайси 

материалдан қурилганлиги ва қурилишда қабул қилинган ечимларга ҳам боғлиқ. 

Ҳозирги вақтда қурилишда қўлланилувчи конструктив схемалар турли-туманлиги билан 

фарқланади,улар ясси балкали, ромли, панжарасимон ва аркали тизимлардан бошланиб, 

то фазовий юпқа деворли тизимлар – йиғма ва тўлқинсимон қопламалар, осма ва вантли 

конструкциялар ва пневматик (пуфлама) тўсинлар билан тугайди. У ѐки бу 

конструкцияни танлови маълум даражада режадаги иншоот шаклига боғлиқ. Агарда 

иншоот режада айлана шаклига эга бўлса, уни енгил гумбаз, шунингдек радиал ѐки 

хочсимон тросларга эга осма конструкциялар, андозали йиғма элементли қопламалар 

билан ѐпиш мумкин. Режаси тўғрибурчакли иншоотларда йиғма элементлардан 

фойдаланиш осонроқдир. Сўнгги вақтларда, осма ва вантли конструкциялар кенг 

ишлатилмоқда, улар турли шаклдаги иншоотларни ѐпиш имконини беради: линзасимон, 

овал, кўпбурчакли ва бошқалар. 

Панжарали фермалардан ясалган пўлат қопламалар Мельбурндаги Олимпия сузиш 

бассейни биносида қўлланилган. Қопламалар конструкцияларининг замонавий ечими – бу  

ерда қоплама билан ягона тизимда биргаликда ишлаши учун иншоотнинг алоҳида 

қисмлари ўлчамларидан ва хусусиятларидан фойдаланилган. Трибуналарнинг оғма 

кўтарма конструкцияси бир вақтнинг ўзида қоплама фермасининг ушлаб турувчи 

таянчлари сифатида ҳам ишлатилган. Бундай ечим кўтарма вертикал деворларни 

қуришдан воз кечиш имконини берди.  

Аркалар том қопламасининг қовурғаларини ва плиталарини ушлаб турувчи 

кўтарма конструкциялар хисобланади. Бухарест, Лодза, Краков ва Стокгольм 

стадионларидаги аркали қопламалар шу тизим бўйича қурилган. Ҳозирда, эстетик ва 

иқтисодий қарашлар бўйича, бундай темирбетонли конструкциялар ишлатилмаяпти. 

Уларни енгил материаллардан қуриш фойдали ва қулайдир.   

Турин саройида аркалар таянчларга енгиллаштирилган, бу эса кўргазма зали 

гексогонал режаси Париждаги Саройга нисбатан сезиларли яхшилаган. Қаттиқликни 

таъминлаш мақсадида, аркалар юпқа деворли икки таврли кесимда қурилган.  

Аркалар сиқилишга ишловчи, қиммат бўлмаган конструкция сифатида мустақил 

қўлланилмасада, бошқа фазовий конструкциялар билан биргаликда ишлатилади. Свод-

оболочкалар (гумбаз-қобиқ) диафрагмаларига, вантли ва осма конструкцияларга кўпинча 

арка шакли берилади. 

Катта спорт заллари қопламаларининг замонавий конструкциялари кўпинча 

фазовий оболочкаларни ўзида акс эттиради. Бу оболочкаларнинг кўп сонли 

шаклларидан иккита асосий гуруҳни ажратиш мумкин: ўзининг қаттиқлигига кўра, 

асосан сиқилишга  ишловчи свод-оболочкалар ва мустақил осма ѐки кўпинча, тортилган 

сеткалардан тузилган, асосан чўзилишга ишловчи осма конструкциялар.  

Спорт бинолари кўпинча, думалоқ ѐки овал тархда қурилади. Шундай залларнинг 

бирида, айнан Лиондаги стадионда йиғма конструкцияли гумбазли қопламадан 

фойдаланилган.. Овалли тархда Дортмунддаги Вестфаль стадиони қурилган. Стадион 

аркали пўлат фермалар билан ѐпилган.  

Техасдаги Хьюстон стадионида ламелла туридаги гумбаз билан қопланган энг 

катта оралиқ 196,0 м ли бўлган. Стерженли конструкция  – фазовий фермали 

конструкциялардан тўлиқ ишлатилган.  

Сўнгги вақтда конструкторлар кўпинча вантли осма тизимларга мурожаат 

қилмоқдалар. Бундай тизимларнинг муҳим афзаллиги – бу уларнинг енгиллиги ва юқори 

чидамли пўлатдан тўлиқ фойдаланиш имкониятидир. 

Катовицадаги стадионда думалоқ режадаги вантли конструкциялардан шунингдек 

янги конструктив унсурлар Токиодаги Ёги спорт маркази стадионларидаги осма 

конструкциялари қопламаларидан фойдаланилган. 

Иккала стадионлардаги ареналар деярли думалоқ шаклга эга, лекин уларнинг 

қопламалари юқорида қайд қилинганидан умуман бошқача ўрнатилган. Аҳамиятли фарқи 

шунда-ки, бу ерда аниқ даражадаги қаттиқликка эга пўлат арқонлар ишлатилган.  

ХУЛОСА 

Хулоса ўрнида шуни айтиш мумкинки, умуман хозирги вақтда спорт 

иншоотларида кўпфункционаллик хусусияти ортиб бормоқда, наижада уларда кенг 

муҳитли фазовий ечимларни қўллаш талаб этмоқда. Шунинг учун юқоридаги айтиб 

ўтилган кенг муҳитли конструктив ечимларни қўллаш ва уларни хусусиятларини ҳисобга 

олиш мақсадга муофиқдир  

